                                             Кереш

Мәктәптә укыган елларда буй җитмәслек кеше булып укытучы тора, ә алардан сорасаң, алар, һичшиксез, үзләрен институтта укыткан мөгаллимнәрне саныйлар. Тел галимнәре турында тәкъдим ителгәч, укытучым белән киңәштем. Ике дә уйлап тормастан, ул  якташыбыз Вахит Хөҗҗәт улы Хаков турындагы мәгълүматлары белән уртаклашты һәм аның турында язарга киңәш бирде. Бу хезмәтем галим турындагы язмалар белән тирәнтен танышкач язылды.
 Эшне язу барышында үз алдыма түбәндәге максатларны куйдым: 

· фәнгә билгеле галим, укытучы, профессор буларак, аның тел өлкәсендәге эшчәнлегенең ифрат күләмле һәм күпкырлы булуын  күрсәтү; 
· татар әдәби теленең нормаларын, аларның үсешен, тыгыз бәйләнешне  хезмәтләренә таянып ачыклау; 
· тел тарихы фәненә кызыксыну тәрбияләүдә хезмәтләренең әһәмиятен ачыклау.
             Хезмәтем Вахит Хаковның “Тел – тарих көзгесе”, Буа районы тарихына багышланган ”Буа ягым – тау ягым. Буинские просторы” китапларына  һәм татар урта гомуми белем мәктәпләренең 10-11 сыйныфлары өчен татар теле дәреслегенә нигезләнеп язылды, ә инде Бәдигъ Хуҗа (Хуҗа Бәдигый) ның биографиясен ачыклау өчен Исмәгыйль Рәми һәм Рәис Даутов төзегән “Әдәби сүзлек”кә мөрәҗәгать итәргә туры килде.
           Вахит Хаков – күренекле тел белгече, төрки һәм татар әдәби телләре тарихын өйрәнүче, профессор, филология фәннәре докторы, Россия Гуманитар фәннәр академиясе  академигы, Татарстан Республикасының атказанган фән эшлеклесе. Вахит ага тел белеменең аеруча аз өйрәнелгән өлкәсенә мөрәҗәгать итә, төп фәнни юнәлеше – төрки һәм татар әдәби телләре тарихы, андагы стилистик категорияләрнең үсеше, татар язма истәлекләренең теле. Бу юнәлешләр белән бәйләп, ул гомуми тел мәсьәләләре, лексикология, терминология, фразеология, орфография, этимология, сөйләм культурасы, мәктәптә телне өйрәнү, хәзерге стилистика кебек тармакларга да игътибар итә. 
            Вахит  Хөҗҗәт  улының  “Тел – тарих көзгесе” китабында борынгы төрки дәвердә, Идел буе Болгар дәүләте, Алтын Урда һәм Казан ханлыгы чорларында, аннан соңгы дәверләрдә татар әдәби теленең нормалары, аларның үсеше, әдәби телнең стильләре атасындагы тыгыз бәйләнеш тикшерелә һәм әдәби телне эшкәртүдә, камилләштерүдә әдипләр һәм укымышлыларның тоткан урыны күр​сәтелә. Тел нормаларын һәм стильләрнең үсешен ачык күз алдына китерер өчен хезмәттә төп игътибар тарихи-чагыштырма ысулга нигез​лектән лексик-семантик, фонетик, грамматик һәм стилистик анализ алымнарына юнәлтелә.

                                             Төп өлеш.           I бүлек. 

                      Г.Ибраһимов хезмәтләрен Вахит Хаков бәяләве аша аңлату.
            Миңа аеруча авторның Г.Ибраһимовны тел галиме буларак ачкан өлеше кызыксындырды. Язучыбыз безгә  “Алмачуар”,  “Табигать балалары”,  “Көтүчеләр” һ.б. әсәрләре аша таныш.  
         Г.Ибраһимов иҗтимагый үсешнең, шул исәптән әдәби телне нормага салу өчен көрәшнең катлаулы чорында яшәгән һәм иҗат иткән. Шуңа карамастан, хәзерге әдәби телнең матур әдәбият стиленә ныклы нигез сала һәм аның юнәлешен дөрес итеп күрсәтеп бирә алды. Халыкның үз эченнән чыгып, халык ихтыяҗларын тирәнтен аңлаган Тукай һәм Ибраһимов төрки халыкларны берләштерү турында,  “милләтне, милли телне башка милләтләр һәм башка телләр йогынтысыннан саклап калырга кирәк: тел кристалл кебек саф булырга тиеш” дип кычкырып йөргән буш бугазларга да алданмыйча, практикада да, теориядә дә үзләренең тормышчан карашларын үткәрәләр.Ф. Әмирхан һәм Г. Тукай тарафыннан чыгарылган “Әл-ислах” газетасы 1908 нче елда болай дип язып чыкты: “Сез шәһәрләрдә торып та, бер уч халык бераз газета укыгач та, “гомуми тел ясау кирәк” дип хыялланың йөрмәгез... Газета вә әдәбият таратудан максудыгыз аңлату булса, Россиядә халыкның күбе булган крестьян вә эшчеләрнең үзләре сөйләгән күк итеп языгыз вә таратыгыз”. Халыкның сөйләмә теленә нигезләнгән милли әдәби телне һаман кабул итмичә, иске әдәби телне төзекләндерү юлы белән саклап калырга тырышучылардан Г. Тукай ачы итеп көлә.

Г. Ибраһимов 1916 нчы елны “Галия” мәдрәсәсендәге шәкертләр каршында аерым төрки халыкларның тарихи яктан тел һәм әдәбият мөстәкыйльлеген нигезләп чыгыш ясый, 1910 нчы елларда ук башлаган көрәшен дәвам иттереп, ул 1916 нчы елда “Аң” журналында “Телләре башка булса да, күңелләре бер” дигән мәкалә белән чыга, тәнкыйть уты астына ала; казак, башкорт, татар һ.б. төрки халыкларның үз телләре, үз әдәбиятлары формалашкан булуын әйтә. Инде һәр халыкның үзенә аерым булып формалашкан телендә язмыйча, ниндидер ят телне халыкка тагуның мөмкин түгеллеген исбат итә. “Һичбер халыкның авызына,– дип яза ул,– һичбер вакытта, аның табигый телен алып, үзең теләгән яңа бер тел куят хәл юк”. Димәк, Г. Тукай һәм Г. Ибраһимов әдәби телебезне нормага салу мәсьәләсендә дөрес карашта тордылар, үзләренең иҗат практикаларында шул карашларны тормышка ашыруда катнаштылар. Алар иске әдәби телдән халыкка ят гарәп, фарсы һәм төрек алынмалары урынына киң массага аңлашыла торган сүзләр куллану юлына бастылар, әдәби телне халык теленә нигезли башладылар. Ләкин алар халык сөйләмә телен әдәби телгә шул килеш күчереп утыртмадылар, андагы жаргон һәм гади сөйләм элементларын, тар диалекталь формаларны әдәби телгә кертмәделәр.

Г. Ибраһимовның иҗаты иске әдәби телдән милли әдәби телгә күчүдә күпер хезмәтен үтәде.Ул иске әдәби телдән бөтенләй ваз кичеп, һәрвакыт яңа милли әдәби телдә генә яза алмады, бу чорда болай эшләү мөмкин дә түгел иде. Иҗатының башлангыч чорында Тукай, башкаларга ияреп, иске татар әдәби телендә шактый гына язса да, әдәби телнең үсеш юнәлеше турында үзенең төпле бер карашы барлыкка килгәч, ул инде иске телне яки төрек телен бары үз идея дошманнарына каршы көрәштә генә файдалана. Г. Ибраһимов та, үзенең фәнни-популяр әсәрләрен язганда, иске әдәби тел элементларын күбрәк кулланды, чөнки алар шул чорда иске телдә иҗат итүче идеологларга каршы юнәлдерелгәннәр иде. Иске әдәби телне яки төрек телен куллануны алга сөрүчеләргә шул ук телдә җавап бирә барып, Г. Тукай һәм Г. Ибраһимов ул кара көчләрнең авызларын да томаладылар, “болар безнең әдәби телне белмиләр, шуңа күрә кара халык телендә язалар” дип сафсата сатарга урын калдырмадылар. Инде халык теленә нигезләп иҗат ителгән әсәрләрендә, хәзерге көн әдәби теле күзлегеннән чыгып караганда, гарәп-фарсы сүзләре шактый очрый икән, бу да бик аңлашыла: безнең хәзерге көндәге әдәби телебез һаман үсә килгән, шуңа күрә ул чорда законлы булган элементларның кайберләре хәзер архаик күренешләр булып калганнар. Һәр халыкның рухи мәдәниятендә туган тел зур урын алып тора.

                                                   II бүлек.

Тел галимебез эшләрендә туган тел тарихы.
           Соңгы елларда тормышыбызда, яшәешебездә бара торган үзгәрешләрнең берсе-туган телгә, халыкның милли мәдәниятенә, рухи дөньясына, милли узаңы дәрәҗәсенә игътибар көчәю. Туган теленнән, нигезеннән читләшү, туган телне махсус өйрәнмәү балаларны милли узаңнан, кешелек горурлыгыннан, туган халкыбызның әхлак чишмәләреннән мәхрүм итә, саф чишмә кебек җырлап-чыңлап торган телебезгә колагын томалый, туң күңелле тупас адәм булып үсүенә юл ача. 

Тел ул – кешеләрне дөньядагы башка төрле җан ияләреннән аерып тора торган бер могҗиза. Ул – җәмгыятне оештырып, кешеләргә узара аралашу, аңлашу мөмкинлеге биргән куәтле чара да, сәнгать әсәрләрен иҗат итүнең иң әһәмиятле коралы да. Һәм, ниһаять, камил, дөрес,матур телнең үзен дә сәнгатьнең бер төре дип әйтеп булыр иде.

Менә шул милли телебез ничек барлыкка килгән соң? Бу эшемдә Вахит ага Хаков хезмәте аша  шуңа тукталып китәсем килә.

Җәмгыятьтә булган төрле үзгәрешләр телгә дә кагылмый калмыйлар. Менә шуңа күрә телнең үсүен җәмгыять үсешеннән аерып карап булмый. Бу – бер. Икенчедән, теге яки бу телнең үсешен гомумән алып тикшерү дә тиешле нәтиҗәне бирми, чөнки сөйләмә телнең үсеше бер төрлерәк юл белән барса, язма әдәби телнең үсешендә үзенә генә хас үзенчәлекләр бар. Хәтта әдәби телнең функциональ стильләре арасында да үсеш юллары һәм үсешкә этәрүче факторлар төрлечәрәк була. Әдәби тел белән сөйләмә тел һәрвакыт бер-берсенә тәэсир итешеп торалар. Ләкин бу тәэсир дә, аларның үзара якынлыгы да җәмгыять үсешенең төрле чорларында төрлерәк дәрәҗәдә була.

Дәүләтләр барлыкка килгәнче, ягъни кабиләләр чорында туган әдәби тел башта, һичшиксез, кайсы да булса бер яки берничә кабиләнең сөйләменә нигезләнгән була, ягъни язу барлыкка килгән чорда әле сөйләмә телдә язалар. Ул чорларда укый-яза белүчеләр, язма әдәби телдән файдаланучылар бик аз булган. Уку һәм зу гади кешенең акылы трешә алмаслык серле-сихерле эш итеп каралган. Шуңа күрә язма әдәби тел үзеннән-үзе изге бер нәрсәгә әйләнгән, аны үзгәртергә ярамаган. Язма әдәби тел әкренләп камилләштерелсә дә, халык сөйләмендә туган үзгәрешләрне үзендә чагылдыра алмаган, чөнки халык теле түбәнсетеп йөртелгән, язма әдәби телгә лаеклы дип каралмаган. Әдәби тел сөйләмә телгә, сөйләмә тел әдәби телгә сизелерлек йогынты ясый алмаганнар. Шуңа күрә язма әдәби тел үзенең иске традициясенә тугрылыклы булып кала биргән, яки ул, дини-идеологик эш башка телдә алып барыла торган булса, шул чит телнең тәэсирен кичергән. Ә халык сөйләме, иҗтимагый процесста төрле кабиләләрдән кабилә союзлары, ә инде бу соңгыларыннан дәүләтләр төзелеп, төрле диалект һәм телләрнең аралашуы нәтиҗәсендә, кешелек җәмгыятенең үсүе, үзгәрүе белән бергә туктаусыз үсеп, үзгәреп торган. Тора-бара халык сөйләме белән әдәби тел бер-берсеннән шул дәрәҗәдә ерагаялар, хәтта әдәби тел халыкка бөтенләй аңлашылмый торган булып кала. Җәмгыятьтә аралашу өчен аның файдасы тими башлый, нәтиҗәдә ул әдәби телне бөтенләй ташлыйлар, халык сөйләменә нигезләнеп яңа әдәби тел туа, яисә иске әдәби телне халык сөйләме элеменлары белән сиплиләр, үзгәртәләр, яңартылган әдәби тел төзергә мәҗбүр булалар. Халык сөйләме үз законнары җирлегендә һәм иҗтимагый тормыш таләпләре нәтиҗәсендә үз юлы белән әкренләп һаман үзгәреп, үсеп, камилләшеп тора, язма әдәби тел исә бу үсеш белән исәпләшергә теләми, үзенең традициясенә ябышып бара-бара да, кинәт кенә сикереш ясап, тагын халык сөйләменә якынаерга, аңа нигезләнергә тиеш була. Иске язмалы әдәби телләр мондый баскычларны күп үткәннәр инде. Мәсәлән, төрки әдәби телләр. Борынгы төрки тел (V-X йөзләр), иске төрки тел (XI-XIV йөзләр), аерым иске телләр (XV-XIX йөзнең беренче яртысы), хәзерге әдәби тел (XI йөзнең икенче яртысы – XX йөз) баскычларын үткәннәр. XI йөздә халык сөйләменә нигезләнеп яңартылган әдәби тел туа.
Димәк, әдәби тел кайсы гына юнәлештә, ничек кенә үсмәсен, әгәр дә ул халык сөйләменә якынаю юнәлешен тотмаса, иртәме-соңмы, үзенең үсеш юлында текә борылыш ясап, барыбер халык сөйләменә нигезләнергә тиеш була, чөнки әдәби телнең үсү һәм камиләшү дәрәҗәсе аның халык сөйләменә якынлык дәрәҗәсе, халыкка аңлашылу дәрәҗәсе белән билгеләнә.

Тагын шуны әйтергә кирәк: укый-яза белүчеләр, ягъни әдәби телдән файдаланучылар никадәр күп булса, әдәби тел белән халык сөйләме арасындагы якынлык та шул дәрәҗәдә зур була. Теге яки бу телдә сөйләүчеләр бары социалистик җәмгыятьтә генә тулысынча грамоталы булу мөмкинлекләрен алдылар. Шуның нәтиҗәсе буларак, безнең илдәге милләтләрнең әдәби телләре белән сөйләмә телләре арасындагы якынлык бик зур, һәм хәтта әдәби тел сөйләмә телгә, сөйләмә тел әдәби телгә уңай йогынты ясап бергә үсәләр. Ләкин бу - әдәби тел белән халык сөйләме нәкъ бер төрле булып киткән икән дигән фикер калдырмаска тиеш. Алар мөмкин кадәр якынаерга омтылалар, әмма беркайчан да үзара тәңгә килеп бетмиләр, чөнки әдәби тел нормага салынган, ә халык сөйләме андый нормаларны белми. Аннан соң турыдан-туры аралашканда интонация, обстановка, мимика һәм ишарәләр дә зур ярдәм иткәнлектән, сөйләмнең үз сүз тәртибе һәм анда сүзләрне куллану да әдәби тел белән чагыштырганда башкарак, үзенчәлеклерәк була.

Татар халкының һәм теленең нигездә җирле булып та, аның исеменең читтән килеп керүе тарихта аңлашылмый торган ялгыз бер күренеш түгел. Төрле тарихи сәбәпләр нәтиҗәсендә мондый хәлләр башка халыкларда да булган. Мәсәлән, Дунай болгарлары һәм француз телләре дә нәкъ шулай формалаша. Безнең эраның VII нче гасырында Азов дингезе янындагы Бөек Болгардәүләтеннән төрки телдәсөйләүче бер төркем болгарлар Дунай буена күчеп китеп, шунда славян телендә сөйләүче кабиләләр белән аралашалар һәм, ике-өч йөз ел эчендә үз телләрен бөтенләй онытып, славян телн кабул итәләр. Ләкин алар, болгар исемен югалтмыйча, соңыннан аерым болгар халкы, тагын да соңрак болгар милләте булып формалашалар.

Татар теленең тамырлары төрле төрки кабиләләрнең телләренә барып тоташа. Шуңа күрә гомум төрки әдәби телнең үсү һәм кулланылу тарихын белми торып, аерым төрки әдәби телләрнең тарихын аңлау бик кыен.  Вахит ага бу чор поэзиясенә, прозасына бәя бирә, аны Баһаветдин Вәисев, Газизә Сәмитова, Каюм Насыйри, Заһир Бигиев һ.б.ның иҗатыннан мисаллар китереп раслый. 
Димәк, нәтиҗә ясап әйткәндә, бу хезмәттә ерак чорлардан алып бүгенге көнгә кадәр татар теленең тарихи үсеш баскычлары тикшерелә.Тел нормаларын үстерүдә галимнәрнең, язучыларның тоткан урыннары һәм язма ядкарьләрнең әһәмияте күрсәтелә. 
                                          Йомгаклау.

      Соңгы елларда тормышыбызда, яшәешебездә бара торган үзгәрешләрнең берсе - туган телгә, халыкның милли мәдәниятенә, рухи дөньясына, милли үзаңы дәрәҗәсенә игътибар көчәю. Туган теленнән, нигезеннән читләшү, туган телне махсус өйрәнмәү балаларны милли үзаңнан, кешелек горурлыгыннан, туган халкыбызның әхлак чишмәләреннән мәхрүм итә, саф чишмә кебек җырлап-чыңлап торган телебезгә колагын томалый, туң күңелле тупас адәм булып үсүенә юл ача. 

Ана теле – тою, сизү, йөрәк теле, рухи тамыр. Димәк, аннан, рухи тамырдан акыл, фикер эшчәнлегенә, белем һәм күнекмәләр туплауга, дөньяны, кешеләрне танып белүгә юл кыскарак. Ана сөте белән кергән йөрәк, сизү, тою теле булганга аны ана теле, туган тел дип йөртәләр дә.
Тел ул – кешеләрне дөньядагы башка төрле җан ияләреннән аерып тора торган бер могҗиза. Ул – җәмгыятьне оештырып, кешеләргә үзара аралашу, аңлашу мөмкинлеге биргән куәтле чара да, сәнгать әсәрләрен иҗат итүнең иң әһәмиятле коралы да. Һәм, ниһаять, камил, дөрес,матур телнең үзен дә сәнгатьнең бер төре дип әйтеп булыр иде.
Менә шундый җырлап торган моңлы, бай тарихлы телебез, аның үсеш юллары турында туган ягыбыз галиме Вахит ага Хаков күп кенә хезмәт язып калдырган. Без моның белән горурланабыз, мәктәптә дә, дәрестән тыш өстәмә белем бирү түгәрәкләрендә дә аны өйрәнәбез һәм белгәннәребез белән Сезне дә таныштырырга уйладык. Чыгыш ясаган вакытта бу турыда тәфсилләбрәк сөйләрбез әле. Кабат очрашканга кадәр!                                            

